МОНГОЛ УЛСЫН ИХ ХУРЛЫН 2020 ОНЫ ХАВРЫН ЭЭЛЖИТ ЧУУЛГАНЫ
АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ
4 ДҮГЭЭР САРЫН 29-НИЙ ӨДӨР /ЛХАГВА ГАРАГ/-ИЙН 
ХУРАЛДААНЫ ТЭМДЭГЛЭЛИЙН ТОВЬЁГ

	№
	Баримтын агуулга
	Хуудас

	1
	Хуралдааны товч тэмдэглэл:  
	1-3

	
	Хуралдааны дэлгэрэнгүй тэмдэглэл:

1.Коронавирусийн халдвар /COVID-19/-ын цар тахалаас урьдчилан сэргийлэх, тэмцэх, нийгэм эдийн засаг дахь сөрөг нөлөөллийг бууруулах хуулийн төсөл /Улсын Их Хурлын гишүүн Ж.Энхбаяр, Х.Нямбаатар нарын гишүүн 2020.04.17-ны өдөр өргөн мэдүүлсэн, эцсийн хэлэлцүүлэг/

	4-9


Монгол Улсын Их Хурлын 2020 оны хаврын ээлжит чуулганы

Аюулгүй байдал, гадаад бодлогын байнгын хорооны

4 дүгээр сарын 29-ний өдөр /Лхагва гараг/-ийн

хуралдааны товч тэмдэглэл

Аюулгүй байдал, гадаад бодлогын байнгын хорооны дарга Т.Аюурсайхан ирц, хэлэлцэх асуудлын дарааллыг танилцуулж, хуралдааныг даргалав. 


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 14 цаг 45  минутад Төрийн ордны “Их эзэн Чингис хаан” танхимд эхлэв. 

 Эмнэлгийн чөлөөтэй: О.Содбилэг;


Тасалсан: О.Баасанхүү, Б.Наранхүү, Х.Нямбаатар, Д.Цогтбаатар, Я.Санжмятав, А.Ундраа, Б.Энх-Амгалан.
Нэг.Коронавирусийн халдвар /COVID-19/-ын цар тахлаас урьдчилан сэргийлэх, тэмцэх, нийгэм эдийн засаг дахь сөрөг нөлөөллийг бууруулах тухай хуулийн төсөл /Улсын Их Хурлын гишүүн Ж.Энхбаяр, Х.Нямбаатар нар 2020.04.17-ны өдөр өргөн мэдүүлсэн, эцсийн хэлэлцүүлэг/
Хэлэлцэж буй асуудалтай холбогдуулан Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн газрын ахлах мэргэжилтэн Ж.Амгалан, Сангийн яамны Хуулийн газрын дарга З.Энхболд, Гадаад харилцааны яамны Ази, номхон далайн орнуудын газрын дэд захирал Д.Энхтайван, Эрүүл мэндийн яамны Төрийн захиргааны удирдлагын газар дарга Б.Цогтбаатар, мөн яамны Хуулийн хэлтсийн дарга Н.Ганзориг, Монголбанкны Хууль, эрх зүйн газрын Эрх зүйн бодлогын хэлтсийн захирал Б.Эрдэнэхуяг, Хил хамгаалах ерөнхий газрын Хилийн боомтын аюулгүй байдал, шалган нэвтрүүлэх газрын дарга Ц.Мягмардорж, Цагдаагийн ерөнхий газрын хуулийн хэлтсийн дарга Л.Нямдаваа, Онцгой байдлын ерөнхий газрын Бодлого зохицуулалт, хамтын ажиллагааны газрын Стратеги төлөвлөлтийн хэлтсийн дарга Б.Баянмөнх, Гаалийн ерөнхий газрын Гаалийн зөрчилтэй тэмцэх, хэрэг бүртгэх газрын орлогч дарга Л.Очгэрэл, Зэвсэгт хүчний жанжин штабын Ажиллагааны удирдлагын газрын ахлах мэргэжилтэн У.Тамир, Мэргэжлийн хяналтын ерөнхий газрын Хууль зүйн, мониторингийн хэлтсийн ахлах мэргэжилтэн И.Мөнхбаяр, Харилцаа холбооны зохицуулах хорооны гэрээ, эрх зүйн мэргэжилтэн Т.Ууганбат, Монгол Улсын Их сургуулийн Хууль зүйн сургуулийн багш доктор, профессор О.Мөнхсайхан нар оролцов.
Хуралдаанд Улсын Их Хурлын Аюулгүй байдал, гадаад бодлогын байнгын хорооны ажлын албаны зөвлөх Б.Түвшинтөгс, референт Б.Баярсайхан, Б.Гандиймаа нар байлцав.
Хуулийн төсөлтэй холбогдуулан Улсын Их Хурлын гишүүн Б.Бат-Эрдэнийн тавьсан асуултад Байнгын хорооны дарга Т.Аюурсайхан хариулж, тайлбар хийв.

Нэгдсэн хуралдаанаар анхны хэлэлцүүлэг явуулах үед төслийн зарим заалтыг гүйцээн боловсруулах чиглэлийг хуралдаан даргалагчаас өгсний дагуу санал хураалт явуулав. /Монгол Улсын Их Хурлын чуулганы хуралдааны дэгийн тухай хуулийн 23.2.1-д заасны дагуу/
Т.Аюурсайхан: 1.Төслийн 7 дугаар зүйлийн 7.1.3,  10 дугаар зүйлийн 10.1.3 дахь заалтын “цар тахлын голомтод болон эрсдэл бүхий нөхцөлд үүрэг гүйцэтгэж байгаа төрийн үйлчилгээ, захиргаа болон төрийн тусгай албан” гэснийг “эрсдэл бүхий нөхцөлд үүрэг гүйцэтгэж байгаа төрийн жинхэнэ болон үйлчилгээний албан” гэж тус тус өөрчлөх гэсэн саналыг дэмжье гэсэн санал хураалт явуулъя.


Зөвшөөрсөн:
  8

Татгалзсан:

  2

Бүгд:


10

80.0 хувийн саналаар дэмжигдлээ.

2.Төслийн 7 дугаар зүйлийн 7.1.1 дэх заалтын “арга хэмжээг” гэсний дараа “эрүүл мэндийн асуудал эрхэлсэн төрийн захиргааны төв байгууллагын саналыг үндэслэн” гэж нэмэх гэсэн саналыг дэмжье гэсэн санал хураалт явуулъя.


Зөвшөөрсөн:
  8

Татгалзсан:

  2

Бүгд:


10

80.0 хувийн саналаар дэмжигдлээ.

3.Төслийн 10 дугаар зүйлийн гарчгийг “Төв банк болон арилжааны банкнаас авч хэрэгжүүлэх арга хэмжээ” гэж өөрчлөн, 10.3 дахь заалтын дугаарыг “10.4” гэж, “10.2.3” дахь заалтын дугаарыг “10.5” гэж, 10.2.4 дэх заалтын дугаарыг “10.6” гэж, 10.2.5 дахь заалтын дугаарыг “10.7” гэж тус тус өөрчлөн үг хэллэгийг жигдлэх гэсэн саналыг дэмжье гэсэн санал хураалт явуулъя.


Зөвшөөрсөн:
  8

Татгалзсан:

  2

Бүгд:


10

80.0 хувийн саналаар дэмжигдлээ.

4.Төслийн 7 дугаар зүйлийн 7.1.22 дахь заалтын “авахдаа” гэсний дараа “хүүхэд болон” гэж нэмэх гэсэн саналыг дэмжье гэсэн санал хураалт явуулъя.


Зөвшөөрсөн:
  7

Татгалзсан:

  3


Бүгд:


10

70.0 хувийн саналаар дэмжигдлээ.
Зөрчлийн тухай хуульд нэмэлт, өөрчлөлт оруулах тухай хуулийн төслийн талаар гаргасан зарчмын зөрүүтэй саналын томьёоллоор санал хураалт явуулав. 
Т.Аюурсайхан: Төслийн 1 дүгээр зүйлийн 2 дахь хэсгийн “арван” гэснийг “таван зуун” гэж өөрчлөх гэсэн саналыг дэмжье гэсэн санал хураалт явуулъя.


Зөвшөөрсөн:
  9


Татгалзсан:

  1

Бүгд:


10

90.0 хувийн саналаар дэмжигдлээ.
Зарчмын зөрүүтэй саналын томьёоллоор санал хурааж дууслаа.

Хуралдаан 25  минут үргэлжилж, 19 гишүүнээс 10 гишүүн ирж, 52.6 хувийн ирцтэйгээр 15 цаг 10 минутад өндөрлөв.
Тэмдэглэлтэй танилцсан:

АЮУЛГҮЙ БАЙДАЛ, ГАДААД БОДЛОГЫН 

БАЙНГЫН ХОРООНЫ ДАРГА                                          Т.АЮУРСАЙХАН

Тэмдэглэл хөтөлсөн:

ПРОТОКОЛЫН АЛБАНЫ                     

ШИНЖЭЭЧ                                                                        П.МЯДАГМАА
МОНГОЛ УЛСЫН ИХ ХУРЛЫН 2020 ОНЫ ХАВРЫН ЭЭЛЖИТ ЧУУЛГАНЫ

АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ

4 ДҮГЭЭР САРЫН 29-НИЙ ӨДРИЙН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ

Т.Аюурсайхан: Гишүүд танхимдаа ороорой. Яаралтай горимоор Корона вирусийн халдвар цар тахалаас урьдчилан сэргийлэх, тэмцэх нийгэм эдийн засаг дахь сөрөг нөлөөллийг бууруулах хуулийн төслийнхөө эцсийн хэлэлцүүлгийг хийнэ.

Ажлын хэсгийг нь оруулчих. Ажлын хэсгийг оруулаарай. Хууль зүй, дотоод хэргийн яамнаас Сайнзориг, Амгалан, Сангийн яамнаас Энхболд, Гадаад харилцааны яамнаас Энхтайван, Эрүүл мэндийн яамнаас Цогтбаатар, Энхзаяа, Ганзориг, Монгол банкнаас Эрдэнэхуяг, Ган-Очир Хил хамгаалах ерөнхий газраас Мягмардорж, Цагдаагийн ерөнхий газраас Нямдаваа, Тагнуулын ерөнхий газраас Нармандах, Онцгой байдлын ерөнхий газраас Баянмөнх, Гаалийн ерөнхий газраас Очгэрэл, Зэвсэгт хүчний жанжин штабаас Тамир, Мэргэжлийн хяналтын ерөнхий газраас Мөнхбаяр, Харилцаа холбооны зохицуулах хорооноос Ууганбат, Монгол Улсын Их сургуулиас Мөнхсайхан гэсэн ажлын хэсгийг байрыг нь эзлүүлээрэй. Танхимдаа оруулаарай.

Ажлын хэсэг байраа эзлээрэй. Хууль зүй, дотоод хэргийн яам, Сангийн яам, Гадаад харилцааны яам, Эрүүл мэндийн яам, Монгол банк, Хил хамгаалах ерөнхий газар, Цагдаагийн ерөнхий газар, Тагнуулын ерөнхий газар, Онцгой байдлын ерөнхий газар, Гаалийн ерөнхий газар, Зэвсэгт хүчний жанжин штаб, Мэргэжлийн хяналтын ерөнхий газар, Харилцаа холбооны зохицуулах хороо, Монгол Улсын Их сургууль. Ажлын хэсэг байраа эзэлсэн байна. Микрофон дээр Хууль зүй дотоод хэргийн яам суугаарай.  
Эрхэм гишүүдийнхээ энэ өдрийн амгаланг айлтгая.

Байнгын хорооны ирц бүрдэж байна. Ингээд Аюулгүй байдал, гадаад бодлогын байнгын хорооны 2020 оны 4 дүгээр сарын 29-ний өдрийн хуралдаан нээснийг мэдэгдье.

Хэлэлцэх асуудлыг танилцуулъя. Корона вируст халдварын цар тахлаас урьдчилан сэргийлэх, тэмцэх нийгэм, эдийн засагт үзүүлэх сөрөг нөлөөллийг бууруулах тухай хууль болон хамт өргөн мэдүүлсэн бусад хуулийн төслүүд эцсийн хэлэлцүүлгийг хийнэ.

Ирцдээ орсон гишүүд танхимдаа хүрэлцэн ирнэ үү. Ажлын алба санал хураах гэж байна дуудаадах.

Ирцэндээ орсон гурван гишүүнийг дуудаадах. Ажлын хэсгийг танилцуулсан байгаа.

Хуулийн төсөлтэй холбогдуулан асуулт асуух гишүүд нэрээ өгье.

Алга байна. Бат-Эрдэнэ гишүүнээр тасаллаа.

 Бадмаанямбуугийн Бат-Эрдэнэ гишүүнээр тасаллаа.

Гишүүнд макрофон өгье. 

 Б.Бат-Эрдэнэ: Баярлалаа. Би хуулийн төслийг бол дэмжиж байгаа. Энэ чухал хууль гарах гэж байна. Дэмжиж байгаа. Олон чухал асуудлууд тусгагдсан байгаа. Би тэгээд юу асуух гэж байна вэ гэхээр зэрэг энэ иргэдийн үүрэг дээр байж байгаа юм. Нөгөө бид нарын одоо өдөр тутам хэрэглээд байгаа энэ халдвараас урьдчилан сэргийлэхтэй холбоотой маск зүүх, зай барих ариун цэвэр халдваргүйтлийн халдваргүйжүүлэлтийн ажил, арга хэмжээ зохион байгуулахтай холбоотой ийм асуудал байгаа юм. Тэгэхээр энэ хууль гараад ер нь яаж одоо энийг нарийвчилж өгөх юм бол. Одоо иргэд олон түмний дунд бол ингээд Зөрчлийн хуулиараа бас тодорхой арга хэмжээ авах нь ил задгай одоо гудамж талбайд нус цэрээ хаясан нийсэн ийм улсуудад хариуцлага тооцоод эхэлчихсэн. Одоо дээр нь маск зүүгээгүй иргэдэд хариуцлага тооцно гээд ингэж байгаа. Тэгэхээр энийгээ нэг тодорхой болгож журамлаж өгөхгүй бол одоо замын хөдөлгөөнд машинтай оролцож байгаа хүн машиндаа ганцаараа явж байхад одоо маск зүүх үү гээд л ингээд ийм асуудал гарна л даа. Би тухайлах юм бол өөрөө машинаа барихчаан болоод ингээд хөдөлгөөнд оролцоод явдаг хүн ганцаараа. Нэг муу жижиг машинтай. Тэгээд намайг эртээд цагдаа зогсоогоод за ах маскаа зүүнэ шүү гээд тэгж байна лээ. Би урд талынхаа дотор талын толин дээр зүүчихсэн явж байгаа юм. Тэгээд одоо машин дотор ганцаараа явж байгаа хүн маск зүүх шаардлага байна уу үгүй юу. Хэдээс дээш одоо зорчигч нэг машин дотор явж байхад маск зүүх шаардлагатай байх юм. За тэгээд л одоо хөдөө гадаа байх юм уу. Эсвэл ямар нөхцөлд масктай, маскгүй байх гээд. Энэ чинь нугалаа завхрал гарч мэдэхээр ийм зүйлүүд байгаа юм.

Бид нар ч гэсэн энэ Улсын Их Хурал одоо Төрийн ордон дотор энэ Улсын онцгой комиссын одоо шийдвэр дэглэм энэ горимыг хэрэгжүүлэх гээд тэгээд надад одоо үүрэгжүүлсэн юм. Энэ Ёс зүйн дэд хороо гээд намайг хариуц гээд байдаг.

Тэгээд энэ асуудлыг нэг мөр болгож бид нар чадахгүй л байгаа. Улсын онцгой комиссоос бол одоо төрийн гурван өндөрлөг арван таван метрээс одоо арван таван метрийн зайд байгаа энэ гурван хүнд бол маск зүүх шаардлага байхгүй гээд ингээд гаргасан. Гэтэл бид нар ингээд энэ танхимуудад хуралдаж байгаа одоо 2 метрийн зайтай байгаа улсууд маск зүүх юм уу, зүүхгүй юм уу гэдэг асуудлыг ингээд журамлаад өгчихвөл амар байхгүй юу.

Тэгвэл мань мэтийн юм одоо энд амьсгаа давхцаад бүтэж үхэх гээд ингээд сууж байгаа байхгүй. Энийгээ одоо авчихвал амар байна шүү дээ. Одоо ингээд яг ингээд байж байх үедээ гэх мэтчилэнгээр ийм юмыг нь тодорхой болгох асуудлыг нь хаана нь шийдэж өгөх юм бэ гэдэг нэг ийм асуудал байгаа юм. Нөгөө нэг хоёр дахь юм нь бол юутай холбоотой юмыг Байнгын хорооны дарга хэлж өгөх юм уу.

Энэ иргэд рүүгээ хандсан, аж ахуйн нэгж рүүгээ хандсан энэ орлогыг одоо бууруулахгүй байх, амьжиргааны одоо түвшинг унагачихгүй байхтай холбоотой энэ юмаа нэг тодруулж нэг хэлж өгөөч. Лүндээжанцан багш бид 2 тавиад байсан. Энэ гарцаа байхгүй зорилтот бүлэгтээ хүнсний одоо хангамжийг тасалдуулахгүй байх.

Энэ чинь болбол бусад улс орнуудыг харж байхад бол хоол ундны дутагдалд ордог нөгөө өлсгөлөн гэж яригддаг тэр хэмжээний хүнд асуудал тулгамдах ийм нөхцөл байдал бий болдог юм байна шүү дээ. Бид нар бол харьцангуй одоо дотооддоо тайван байгаа учраас энэ асуудлыг бол ярихгүй байгаа. Гэхдээ энэ чинь бол цагаар одоо асуудал нөхцөл нь хүндэрдэг учраас байдал нөхцөл бол маш хүнд нөхцөл байдал руу хүрэх нь байна шүү дээ. Тийм учраас одоо яг энэ ажил байхгүй орлого байхгүй ийм нөхцөл байдалд иргэдийн маань одоо өдөр тутмын хүнсний наад захын хэрэглээтэй холбоотой асуудлууд нь ямар байгаа юм энийг одоо тооцон судалсан судалгаа гаргасан газар байгууллага байна уу? Яаж одоо хүргэх юм. Тэгээд ийм зүйлүүд дээр нэг хариулт өгвөл ямар байх вэ?

Баярлалаа.

Т.Аюурсайхан: Баярлалаа. 
Жишээлбэл одоо энэ маск хэзээ зүүх вэ? Хаана зүүх вэ. Тийм ээ одоо ямар одоо зохицуулалт байх вэ гэдэг дээр яг таны хэлснээр энэ бол хуулиар биш журмаар зохицуулагдах асуудал байгаа. Гагцхүү энэ журмаар зохицуулах эрхийг нь эрх бүхий албан тушаалтнуудад хуулиараа өгчхөж байгаа юм. 
Жишээлбэл Засгийн газар, Улсын онцгой комисс, Мэргэжлийн хяналтын төв байгууллага, Эрүүл мэндийн төв байгууллага цагдаагийн төв байгууллага, Хил хамгаалах байгууллага нарт хариуцсан ажлаараа тодорхойлж өгөөд хуулиараа журам баталж тэдгээрийн хэрэгжилтэд нь хяналт тавих эрхийг нь өгчхөж байгаа юм. Ингээд энэ асуудлуудыг журамлаад ингээд хэрэгжилтийг нь хангаад хянаад явах ийм эрх зүйн орчин нь бас бүрдэж байна. 
Хоёрдугаарт иргэд аж ахуйн нэгжийн чиглэсэн бас арга хэмжээг авах тодорхой зохицуулалтууд байгаа. Хууль санаачлагчид бол бас хуулийн төслийн нэрийг Корона вируст халдварын цар тахлаас урьдчилан сэргийлэх, тэмцэхээс гадна мөн нийгэм, эдийн засагт үзүүлэх сөрөг нөлөөллийг бууруулах тухай гэж бас өөрчлөх санал гаргаж дэмжигдсэн байгаа. Яг үүнтэй холбогдуулж эрсдэлт орчинд ажиллаж байгаа албан хаагчид, эмзэг бүлгийн иргэд, хүүхэд ахмад настнууд, жирэмсэн иргэд, эмзэг бүлгийн иргэд байнгын эмнэлгийн тусламж үйлчилгээ шаардлагатай байдаг одоо иргэд эдгээр иргэдтэйгээ бас хандаж маш тодорхой арга хэмжээ авах. Эмзэг бүлгийн иргэдэд санхүүгийн дэмжлэг үзүүлэх. Таны хэлсэн аж ахуйн нэгжид болохоор одоо маш тодорхой мөнгөний бодлогоор, маш тодорхой одоо зээлийн хүүг бууруулах, зээлийн хүртээмжийг нэмэгдүүлэх, Монгол банкны, төв банкны тухай хуульд заасан, тавд заасан маш тодорхой үйл ажиллагаа явуулах. Ингэхдээ 11-д заасан арга хэрэгслийг ашиглах.

Ингэж зах зээлд, аж ахуйн нэгжүүдэд үзүүлж байгаа сөрөг нөлөөллийг бууруулахад тодорхой салбаруудыг дэмжиж ажиллахад Төв банкны тухай хуулийн 23 дугаар зүйлд заасан хориглох арга хэмжээнүүдэд бас орохгүй ээ гэдгийг хуульд зохицуулж өгч төв банкандаа Монгол төрдөө, Улсын Их Хуралдаа энэ чиглэлээр бас аж ахуйн нэгжүүдээ дэмжих тодорхой эрх зүйн орчин бүрдүүлж байгаа. Яг одоо хаана хэнд ямар арга хэмжээ авах вэ гэдгийг Засгийн газар бүрэн эрхийнхээ хүрээнд шийдэх боломжтой. Монгол банк бүрэн эрхийнхээ хүрээнд шийдэх боломжтой. Эдгээр нь эрх биш хууль дээрээ үүрэг байхаар бас зохицуулсан. 
Яагаад гэвэл хэрэгжүүлэх арга хэмжээ гэж зааж өгсөн байгаа. Тийм учраас энэ нэг удаагийн хуулийнхаа үр дүнд мөн одоо энэ нийгэм, эдийн засагт ч гэсэн ард иргэд аж ахуйн нэгжүүдэд одоо таны хэлсэн саналын дагуу бас тодорхой асуудлуудыг тусгаж өгсөн байгаа.

Эдгээр асуудлуудыг тусгахдаа мөн одоо бид Улсын Их Хурлын гишүүдийн саналыг тусгасан. Монгол Улсын Ерөнхийлөгчийн саналыг тусгасан. Улсын Их Хурал дахь бас цөөнхийн саналыг тусгасан гэдгээ танд хэлье ээ.

Төсөлтэй холбогдуулан үг хэлэх гишүүд байвал нэрээ өгье. Алга байна. Гишүүд асуулт асууж, үг хэлж дууслаа. 
Зарчмын зөрүүтэй саналууд Улсын Их Хурлын даргаас гүйцээн боловсруулах чиглэл өгсний дагуу үүссэн.

За ингээд санал хураалт явуулъя.

1.Төслийн 7 дугаар зүйлийн 7.1.3, 10 дугаар зүйлийн 10.1.3 дахь заалтын “цар тахлын голомтод болон эрсдэл бүхий нөхцөлд үүрэг гүйцэтгэж байгаа төрийн үйлчилгээ, захиргаа болон төрийн тусгай албан” гэснийг “эрсдэл бүхий нөхцөлд үүрэг гүйцэтгэж байгаа төрийн жинхэнэ болон үйлчилгээний албан” гэж тус тус өөрчлөх. 

Санал хураалт явуулъя. 

 Санал хураалтад 10 гишүүн оролцож 80 хувийн саналаар дэмжигдлээ.

2.Төслийн 7 дугаар зүйлийн 7.1.1 дэх заалтын “арга хэмжээг” гэсний дараа “эрүүл мэндийн асуудал эрхэлсэн төрийн захиргааны төв байгууллагын саналыг үндэслэн” гэж нэмэх.

Санал хураалт. Санал хураалтад 10 гишүүн оролцож, 80 хувийн саналаар дэмжигдлээ.

3.Төслийн 10 дугаар зүйлийн гарчгийг “Төв банк болон арилжааны банкнаас авч хэрэгжүүлэх арга хэмжээ” гэж өөрчлөн, 10.3 дахь заалтын дугаарыг “10.4” гэж, “10.2.3” дахь заалтын дугаарыг “10.5” гэж, 10.2.4 дэх заалтын дугаарыг “10.6” гэж 10.2.5 дахь заалтын дугаарыг “10.7” гэж тус тус өөрчлөн үг хэллэгийг жигдлэх.

Санал хураалт.

10 гишүүн оролцож, 80 хувийн саналаар дэмжигдлээ. 
4.Төслийн 7 дугаар зүйлийн 7.1.22 дахь заалтын “авахдаа” гэсний дараа “хүүхэд болон” гэж нэмэх.

Санал хураалт. Санал хураалтад 10 гишүүн оролцож 70 хувийн саналаар дэмжигдлээ.

Сүүлийн санал байгаа. 
“500” гэснийг “10” гэж өөрчлөх гээд. Нөгөө сэрэмжлүүлэг, анхааруулгыг хүлээж аваагүй хүмүүсийг 10 мянгаар одоо бас торгуулийн арга хэмжээ авах ёстой гэж санал сая чуулган дээр дэмжигдээд. Улсын Их Хурлын дарга бусад хууль тогтоомжтой уялдуулж найруулга дээр анхаарах чиглэлийг өгсөн байгаа.

Тэгэхээр анх өргөн барих үед гамшиг аюулт үзэгдэл, халдварт өвчин, аюул осол нийгэмд үүссэн бусад эрсдэлийн үед эрх бүхий байгууллагаас тогтоосон хорио цээр хөдөлгөөний хязгаарлалт тэдгээрийн дэглэм бусад журам заавар шаардлага сэрэмжлүүлэг, анхааруулгыг биелүүлээгүй гэдэг одоо зөрчил байсан.

Өөрөөр хэлбэл одоо маск зүүхийг анхааруулаад сэрэмжлүүлээд биелүүлэхгүй бол торгууль өндөр байж болохгүй гэж одоо ийм санал гарсан байгаа Улсын Их Хурлын гишүүнээс. Гэтэл анхны хэлэлцүүлгийн үеэр Хууль зүйн байнгын хороон дээр уг Зөрчлийн тухай хуульд нэмэлт, өөрчлөлт оруулах тухай хуулийн 1 дүгээр зүйлийн 2 дахь хэсэг өөрчлөлт орж аливаа сэрэмжлүүлэг, анхааруулга бусад одоо зөрчил орохгүйгээр зөвхөн гамшиг аюулт үзэгдэл, халдварт өвчин осол аюулын үед эрх бүхий байгууллагаас тогтоосон хорио цээр, хөдөлгөөний хязгаарлалт тэдгээрийн дэглэм зөрчсөн эсвэл саад учруулсан нь эрүүгийн хариуцлага хүлээлгэхээргүй бол гээд одоо захиргааны арга хэмжээ байгаа юм.

Тэгэхлээр хэрвээ 10 мянга гээд үзчих юм бол бид нөгөө өдөр шөнөжингөө маш өндөр ачаалалтай, маш өндөр дэглэмийн дор хариуцлагатайгаар ажиллаж байгаа албан хаагчдын хөдөлмөр энэ хөдөлгөөний хязгаарлалт, хорио цээрийн өндөржүүлсэн бэлэн байдлыг нь зөрчиж тэрүүгээр зорчих хөдөлгөөнийг зөрчиж байгаа энэ асуудлыг одоо этгээдүүдэд 10 мянган төгрөгийн хариуцлага ногдохоор ийм нөхцөл байдал үүсэх гээд байгаа юм. Тэгэхээр энэ дээр бол үндсэндээ тэр сэрэмжлүүлэх бусад журам, заавар, шаардлага, сэрэмжлүүлэг, анхааруулгыг биелүүлээгүй гэдэг нь энэ хуулийнхаа төслөөс хасагдаад яг үндсэн хөдөлгөөний хязгаарлалт хорио цээр байгаа учраас төсөл өргөн барьсан одоо хувилбараар нь үлдээх нь зүйтэй гэдэг ийм саналыг хураалгаж байгаа юм. 

Саналынхаа томьёоллыг уншъя. 
Төслийн 1 дүгээр зүйлийн 2 дахь хэсгийн “арван” гэснийг “таван зуун” гэж өөрчлөх. Санал хураалт. Дэмжье. Их Хурлын дарга чиглэл өгсөн учраас ердийн олонхоор.

10 хүн оролцож 90 хувийн саналаар дэмжигдлээ.

Корона вируст халдварын цар тахлаас урьдчилан сэргийлэх, тэмцэх нийгэм, эдийн засагт үзүүлэх сөрөг нөлөөллийг бууруулах тухай хууль болон хамт өргөн мэдүүлсэн бусад хуулийн төслүүд эцсийн хэлэлцүүлгийг хийж дууслаа.

Ингээд Байнгын хорооны хуралдаандаа идэвхтэй оролцсон гишүүд болон төсөл санаачлагч гишүүн Жадамбын Энхбаяр, Хишигээгээ Нямбаатар гишүүддээ талархал илэрхийлье. Хуулийн төслийн эцсийн хэлэлцүүлгийг хийсэн талаарх Байнгын хорооны танилцуулгыг Улсын Их Хурлын чуулганы нэгдсэн хуралдаанд би хийе. 
Энэ өдрийн хуралдаан өндөрлөснийг мэдэгдэе.

Баярлалаа.

Дууны бичлэгээс буулгасан: 

ПРОТОКОЛЫН АЛБАНЫ  


ШИНЖЭЭЧ                                               П.МЯДАГМАА

